
ANNOTATSIYA 

Mazkur maqolada innovatsion metodlar va texnologiyalar xususida fikr 

yuritiladi. Shuningdek, bugungi kundagi talim jarayonida, xususan ona tilini yoki 

ingliz tilini yoki boshqa modullarni yoki xorijiy tillarni o‘qitish bo‘yicha turli 

qo‘llanilayotgan innovasion pedagogik texnologiyalar mazmuni haqida ham 

mulohazalar bayon etilgan. 

ABSTRACT 

This article discusses innovative methods and technologies. There are also 

comments on the content of innovative pedagogical technologies used in today’s 

teaching process, in particular the teaching of mother tongue or English or other 

modules or foreign languages. 

Keywords: student, teacher, process, method, quality, pedagogue, project, 

modern education, innovative technologies. 

АННОТАЦИЯ 

В данной статье рассматриваются инновационные методы и технологии. 

Также есть комментарии по содержанию инновационных педагогических 

технологий, используемых в современном учебном процессе, в частности, при 

обучении родному языку или английскому или другим модулям или иностранным 

языкам. 

KIRISH 

Mamlakatimiz ta’lim tizimida so‘nggi yillarda amalga oshirilayotgan keng 

qamrovli islohotlarning zamirida oliy ta’lim tizimini mazmunan yangilash, 

axborotlar globallashgan bir davrda mazkur ta’lim tizimida pedagogik faoliyat 

yuritayotgan professor-o‘qituvchilarning ta’lim-tarbiya jarayonini tashkil etishni 

modernizatsiyalash, mazkur jarayonga innovatsion texnologiyalarni tadbiq etish, bu 

borada xorij tajribalaridan samarali foydalanish kabi muhim vazifalarni qamrab 

olgan.  

Mazkur vazifalarni amalga oshirishda bugungi kun pedagogi zimmasiga 

ta’lim-tarbiya mazmuniga bog‘liq innovatsion ta’lim texnologiyalarini tanlash, 

mashg‘ulotlar ishlanmalari va texnologik xaritalarni loyihalash, ularda belgilangan 

o‘quv maqsadlarini amalda qo‘llay olish, talabalarning yosh, psixologik va 

ergonomik xususiyatlariga asosan talaba shaxsiga yo‘naltirilgan ta’limni tashkil eta 

olish dolzarb masalalardan biri hisoblanadi. Ma’lumki, har qanday o‘quv 

mashg‘ulotini loyihalashtirishda o‘quv maqsadi katta ahamiyatga egadir [1-12].  

Binobarin, maqsadni belgilash – texnologiyalashtirishning asosiy omili 

hisoblanib, pedagogik texnologiyani loyihalashtirish, o‘quv jarayonini tuzish hamda 

tashkillashtirish shundan boshlanadi. Ma’limku, maqsad – bu ko‘zlanayotgan natija 

model ko‘rinishidagi muhim yo‘nalishning mahsuli hisoblanib, ta’lim subektlarining 

faoliyat yakunida egallashlari ko‘zlanayotgan narsadir. Natija esa o‘z navbatida, 

birinchidan, o‘quv faoliyatidan olingan natija ta’lim oluvchining rivojlanishida 

oldingi siljish bo‘lib, bu uning u yoki bu faoliyatida o‘z aksini topadi [13-25]. 

Ikkinchidan esa ta’lim jarayonining samarali borishini namoyon qilib, maqsadga 

erishilganlik darajasini xususiyatlaydi, ta’lim berish va ta’lim olish jarayoni natija 

maqsadga mos kelgandagina tugaydi. Demak, o‘quv maqsadlarini belgilshda uning 

oldindan rejalashtirilgan natijalarga to‘la ravishda mos kelishi muhim ahamiyatga 

egadir.  

MUHOKAMA VA NATIJALAR 

Bugungi kunda ta’lim jarayonida, ayniqsa, xorijiy tillarni o‘qitishda mavjud 

muammolarni izchil tahlil qilarkanmiz, beixtiyor quyidagi haqli savollar o‘rtaga 

tashlanishini ko‘ramiz: nima uchun ta’lim jarayoniga tadbiq etilayotgan pedagogik 

texnologiyalar to‘laqonli natija bermayapti? Chet tilida o‘qish, yozish, gapirish, 

tinglash kabi kompetensiyalarini shakllatirishda yuzaga kelayotgan 

murakkabliklarning yechimi qanday? Talaba yodlagan grammatik qoidalarni, 

so‘zlarni, birikmalarni og‘zaki nutqda qo‘llashdagi passivlik darajasini aktivlikka 

o‘zgartirish uchun nima qilish kerak? Talaba xorijiy tilda olib boriladigan muloqot 

jarayonida “javob beruvchi” pozisiyasidan “savol beruvchi” pozisiyasiga olib 

chiqishga qaratilgan texnologiyalar mavjudmi? Albatta mazkur muammolarning 

yuzaga kelishi muayyan sabablarga asoslanadi [26-40].  

Shulardan biri – pedagog tomonidan pedagogik va ta’lim texnologiyalarini 

ta’lim jarayoniga tadbiq etishdagi izchillikka muntazam ravishda amal qilinmasligi, 

shuningdek, ta’lim berishning asosiy komponentlari (ta’lim shakli, vosita va 

usullari)dan foydalanishda uzviylik va uzliuksizlikka roiya etilmasligi hamda ta’lim 

texnologiyalarini qo‘llashdagi tizimlilikka etibor qilinmasligi va boshqa shu kabi 

sabablar – o‘quv maqsadlarini to‘g‘ri belgilash naqadar muhim ekanligini yana bir 

bor isbotlaydi.  

Bu borada talabalarning nazariy bilimlarini amaliy ko‘nikmalar bilan baravar 

rivojlantirib borishda bevosita “Blum toksionomiyasi” ni ahamiyatini va rolini 

alohida ta’kidlagan bo‘lardik. Zero, xorijiy tillar yoki xorijiylar uchun o‘zbek tili 

bo‘yicha o‘quv mashg‘ulotlarining mazmunidan kelib chiqqan holda Blum 

toksionomiyasiga asosan o‘quv maqsadlarini aniqlash va shu asosda mashg‘ulotlarni 

tashkil etish – talabalarning mavzu maqsadidan kelib chiqib, rejelashtirilgan natijaga 

to‘laqonli erishishlarini samarali ta’minlaydi, desak xato qilmagan bo‘lamiz. Chunki, 

o‘quv maqsadlarini mashg‘ulotning didaktik maqsadlariga muvofiq belgilanishi 

ta’lim samaradorligini aniqlash va mavjud kamchiliklarga barham berilishiga zamin 

tayyorlaydi. 1956 yili amerikalik o‘quv-psixolog Benjamin Samuel Bloom 

tomonidan ishlab chiqilgan mazkur toksionomiyada Bloom fikrlash qobiliyatlarini 

tanqidiy fikrlash va mulohaza yuritish miqdoriga qarab tasniflashning yo‘lini yaratdi.  

Ushbu toksionomiya o‘z ichiga bilish, tushunish, amaliyotga qo‘llash, tahlil 

qilish, sintezlash, baholash kabilarni o‘z ichiga oladi. Aynan Blum toksionomiyasini 

qo‘llagan holda o‘qitishda erishili mumkin bo‘lgan yutuqlarni ikkiga bo‘lish mumkin:  

birinchisi – o‘quv maqsadlarini aniq va natijaga qaratilgan holda belgilanishi;  

ikkinchisi – talabalarda yegallaniladigan nazariy bilimlar bo‘yicha amaliy 

ko‘nikmalarni shakllantirish hamda rivojlantirishga erishish. 

Blum toksionomiyasini qo‘llashda pedagog tomonidan quyidagi omillarga 

rioya qilinishi maqsadga muvofiq deb hisoblaymiz:  

✓ o‘quv maqsadlarini belgilashda mavzuning mazmunidan kelib chiqish; 

✓  Blumning har bir bosqishidagi jarayonlarni samarali tashkil yetishda 

muayyan ta’lim usullaridan izchil va tizimli foydalanish;  

✓ Blum toksionomiyasining har bir bosqichiga erishishni ta’minlashga 

qaratilgan omillarni hisobga olish. Albatta, mavzu bo‘yicha bilimlarni talabalar 

tomonidan o‘zlashtirilganligini obektiv va haqqoniy aniqlash va baholash maqsadida 

muayyan topshiriqlarndan foydalanish talab etiladi. Bu yo‘lda Blum toksionomiyasi 

bo‘yicha bilishga oid o‘quv maqsadiga erishilganlik darajasini nazorat qilish va 

baholash nostandart test topshiriqlaridan samarali foydalanish maqsadga muvofiqdir. 

Talabalarning Blum toksionomiyasi bo‘yicha o‘quv maqsadiga erishilganligini 

nazorat qilishda ular tomonidan muayyan mavzu bo‘yicha ma’lumot va axborotlarni 

o‘zlashtirganlik darajasini aniqlash muhimdir. Buning uchun talaba mavzu bo‘yicha 

obektlarni aniqlashi, ularga ta’rif berishi, ma’lumotlarni qayta ishlashlari, o‘z fikrini 

bayon etishi, muayyan jarayon, obekt va voqeaning o‘ziga xos xususiyatlarini ajratib 

ko‘rsatishi kerak bo‘ladi. Ushbu fikrlarni stadart o‘quv va test topshiriqlari bilan 

amalga oshirib bo‘lmaydi, bilish o‘quv maqsadiga erishilganlik darajasini aniqlashda 

rasmli va ko‘p javobli nostandart testlardan foydalanish tavsiya etiladi.  

Quyida bu borada shaxsiy tajribalarimizni tavsiya etamiz:  

1) Bilish. Bu bosqichda asosiy o‘quv maqsadi – talabalar tomonidan axborotni 

o‘zlashtirishga qaratiladi. Bunda talaba mavzuni aniqlashi, uni ta’riflayshi, qayta 

ishlashi, mazmunini gapirib berishi, mohiyatini tushuntirib berishi av ajratib 

ko‘rsatib berishi talab etiladi. Test topshiriqlari, og‘zaki javob, klaster tuzish – 

preproduktib, produktiv, qisman izlanishli, kreativ darajani ta’minlashda muhim 

hisoblanadi.  

2) Tushunish. Bu bosqichda asosiy o‘quv maqsadi mavzuning ahamiyatini 

anglash, asosiy g‘oyani ajratib ko‘rsatishga qaratiladi. Bunda talaba umumlashtirish, 

qayta ishlash, asosiy g‘oyani qayta ishlash, u bo‘yicha mustaqil misollarni keltirishi, 

o‘z fikrini himoya qilishi talab etiladi. Klaster tuzish, Venn diagrammasi, xorijiy 

tildan ona tiliga tarjima yoki ona tilidan xorijiy tiliga tarjima  qilish – produktiv, 

qisman izlanishli hamda kreativ darajani ta’minlashga xizmat qiladi.  

3) Amaliyotga qo‘llash. Bu bosqichda asosiy o‘quv maqsad axborotni yangi 

kutilmagan vaziyatda qo‘llashga qaratiladi. Bunda talaba mavzu mazmunini 

moslashtirishi, qayta ishlashi, loyihalash, modellashtirish, qayta aytib berish 

jarayonlarida qatnashadi. Klaster tuzish, aqliy hujum, og‘zaki javob, Chizmali 

organayzerlar, Pinboard texnikasi, Insert usuli reproduktiv, produktiv, qisman 

izlanishli, kreativ darajani ta’minlashga xizmat qiladi.  

4) Tahlil. Mazkur bosqichda o‘quv maqsadi axborotni yoki obektni qismlarga 

ajratishga qaratilishi lozim. Bunda talaba mavzu asosidagi ma’lumotlarni taqqoslash, 

ularni qismlarga ajratish, muayyan tularini alohida ajratish, shuningdek, qiyoslash 

kabi vazifalarni bajarishi lozim. Venn diagrammasi, FSMU, “T” jadvali, “Toifalash” 

jadvali, qisman izlanishli, kreativ darajani ta’minlashga xizmat qiladi.  

5) Sintez. Bu bosqichda asosiy o‘quv maqsadi goy’alarni 

mujassamlashitirshdan iborat bo‘ladi. Bu esa talabadan mavzu bo‘yicha axborotni 

guruhlarga ajratib berish, ularni umumlashirish, qayta ishlab berish (rekonstruksiya) 

vazifasi talab etiladi. Bunda qisman izlanishli, kreativ darajani ta’minlashda Klaster, 

Chizmali organayzerlar (“Nima uchun”, “Baliq skeleti”, “Konseptual jadval” va 

boshqalar) qisman izlanishli, kreativ darajani ta’minlashda o‘zining samarasini 

beradi.  

6) Xulosalash. Bu bosqichda asosiy o‘quv maqsadi o‘rganilgan mavzu 

bo‘yicha xulosa yasashga qaratiladi. Bunda talaba mavzu mazmunini baholashi, u 

bo‘yicha tanqidiy fikr yuritishi, fikrga qarshi fikr bildirishi, muayyan fikrlarni qo‘llab 

quvvatlay olishi, zarur holda ularni inkor qila olishi talab etiladi. Mazkur kreativ 

darajani ta’minlashda asosan og‘zaki javob muhim ahamiyatga egadir.  

XULOSA 

Ta’lim jarayonida Blum toksionomiyasiga binoan o‘quv maqsadlarining 

aniqlanishi, talabalarning o‘quv maqsadlariga erishish darajasini nazorat qilish va 

baholashda nostandart test topshiriqlaridan foydalanish nafaqat nazoratning 

haqqoniyligini, balki uning keng qamrovligini ham ta’minlaydi. 

